
IR-REGOLAMENT TAL-KUNSILL (KEE) Nru 954/79

tal-15 ta' Mejju 1979

dwar ir-ratifika minn Stati Membri ta', jew l-adeżjoni taghhom mal-, Konvenzjoni tan-Nazzjonijiet
Uniti dwar Kodici ta' l-Imgiba ghal Konferenzi ta' Linji

IL-KUNSILL TAL-KOMUNITAJIET EWROPEJ,

Wara li kkunsidra t-Trattat li jistabbilixxi l-Komunità Ekono-
mika Ewropea, u partikolarment l-Artikolu 84(2) tieghu,

Wara li kkunsidra l-abbozz tar-Regolament kif sottomess mill-
Kummissjoni,

Wara li kkunsidra l-opinjoni tal-Parlament Ewropew (1),

Wara li kkunsidra l-opinjoni tal-Kumitat Ekonomiku u Soc-
jali (2),

Billi Konvenzjoni dwar Kodici ta' Imgiba ghal Konferenzi dwar
Linji ta' Vapuri thejjiet mill-Konferenza mlaqqa' taht l-awspicji
tal-Konferenza tan-Nazzjonijiet Uniti dwar il-Kummerc u l-Iżvi-
lupp u hija miftuha ghar-ratifika jew adeżjoni;

Billi l-kwistjonijiet koperti mill-Kodici ta' imgiba huma ta'
importanza mhux biss ghall-Istati Membri imma wkoll ghall-
Komunità, partikolarment mil-lat tat-tbahhir u l-kummerc, u
ghalhekk hija importanti li tkun adottata pożizzjoni komuni
rigward dan il-Kodici;

Billi din il-pożizzjoni komuni ghandha tirrispetta il-principji u
l-ghanijiet tat-Trattat u taghmel kontribuzzjoni akbar biex jint-
lahqu l-aspirazzjonijiet ta' pajjiżi li ghadhom jiżviluppaw fil-
qasam ta' tbahhir waqt li fl-istess hin issegwi l-ghan ghal kon-
tinwazzjoni ta' l-applikazzjoni f'dan il-qasam tal-principji kum-
mercjali applikati minn linji tal-vapuri tal-pajjiżi OECD u
f'kummerc bejn dawn il-pajjiżi;

Billi biex tkun assigurata l-osservanza ta' dawn il-principji u
ghanijiet, la darba il-Kodici ta' mgiba ma fih l-ebda dispożiz-
zjoni li tippermetti s-shubiha tal-Komunità bhala tali, huwa

importanti li l-Istati Membri jirrattifikaw jew jinghaqdu mal-
Kodici ta' l-imgiba bla hsara ghal certi arrangamenti li hemm
dispożizzjoni dwarhom f'dan ir-Regolament;

Billi r-rwol stabilizzanti ta' konferenzi li jassigura servizzi ta'
min joqghod fuqhom ghal min igorr il-merkanzija bil-vapuri
huwa maghruf, imma b'dana kollu huwa mehtieg li tkun evi-
tata l-possibbiltà ta' ksur mill-konferenzi tar-regoli ta' kompe-
tizzjoni msemmija fit-Trattat; billi l-Kummissjoni ghandha ghal-
hekk twassal lill-Kunsill proposta ghal Regolament li jikkon-
cerna l-applikazzjoni ta' dawk ir-regoli ghal trasport bil-bahar,

ADOTTA DAN IR-REGOLAMENT:

L-Artikolu 1

1. Meta jirratifikaw il-Konvenzjoni tan-Nazzjonijiet Uniti
dwar il-Kodici ta' Imgiba ghal Konferenzi ta' linji, jew meta jin-
ghaqdu maghhom, l-Istati Membri ghandhom jinfurmaw lis-
Segretarju-Generali tan-Nazzjonijiet Uniti bil-miktub li ratifika
jew adeżjoni bhal dik tkun sehhet bi qbil ma' dan ir-Regola-
ment.

2. Dan l-istrument ta' ratifika jew adeżjoni ghandu jkun
akkumpanjat bir-riservi msemmija fl-Anness 1,

L-Artikolu 2

1. Fil-każ ta' konferenza eżistenti, kull grupp ta' linji tal-
vapuri ta' l-istess nazzjonalità li huma membri taghha ghandu
jiddetermina b'negozjati kummercjali ma' linja ohra tal-vapuri
ta' dik in-nazzjonalità jekk dawn ta' l-ahhar jistghux jipparteci-
paw bhala linja nazzjonali tal-vapuri fl-imsemmija konferenza.

Jekk konferenza gdida tkun mahluqha, il-linji tal-vapuri ta' l-
istess nazzjonalità ghandhom jiddeterminaw b'negozjati kum-
mercjali liema minnhom jistghu jippertecipaw bhala linja naz-
zjonali tal-vapuri fil-konferenza futura.

(1) GU C 131, tal-5.6.1978, p. 34.
(2) GU C 269, tat-13.11.1978, p. 46.

2. Jekk in-negozjati li hemm referenza ghalihom fil-
paragrafu 1 jonqsu li jirriżultaw fi ftehim, kull Stat Membru
jista', fuq talba ta' wahda mill-linji kkoncernati u wara li jisma'
lilhom kollha, jiehu l-passi mehtiega halli jsolvi l-kwistjoni.

3. Kull Stat Membru ghandu jassigura li l-linji tal-vapuri
kollha li joperaw vapuri stabbiliti fit-territorju tieghu permezz
tat-Trattat li jistabbilixxi il-Komunità Ekonomika Ewropea
jkunu ittrattati bl-istess mod bhal linji li jkollhom l-ufficcju
principali amministrattiv fit-territorju tieghu u li l-kontroll
effettiv dwarhom ikun eżercitat hemm.

L-Artikolu 3

1. Meta konferenza ta' linji ta' vapuri topera gruppar jew
irmiggjar, tbahhir u/jew xi tip iehor ta' ftehim dwar allokaz-
zjoni ta' taghbija bi qbil ma' l-Artikolu 2 tal-Kodici ta' Mgiba,
il-volum ta' taghbija li l-grupp ta' linji nazzjonali ta' vapuri ta'
kull Stat membru li jippartecipa f'dak il-kummerc jew il-linji
tal-vapuri ta' l-Istati Membri li jippartecipaw f'dak il-kummerc
bhala linji ta' vapuri ta' pajjiżi terzi huma intitolati permezz
tal-Kodici ghandhom ikunu ridistribwiti, sakemm ma tittehidx
deciżjoni kuntrarja mil-linji kollha li huma membri tal-Konfe-
renza u partijiet tar-regoli preżenti ta' ridistribuzzjoni. Din ir-
ridistribuzzjoni ta' sehem ta' taghbija ghandha titwettaq fuq il-
bażi ta' deciżjoni unanima minn dawk il-linji ta' vapuri li huma
membri tal-konferenza u jippartecipaw fir-ridistribuzzjoni, bil-
ghan li dawk il-linji kollha jgorru sehem xieraq tal-kummerc
tal-konferenza.

2. Is-sehem finalment allokat lil kull partecipant ghandu
jkun iddeterminat mill-applikazzjoni ta' principji kummercjali,
wara li jkun ikkunsidrat partikolarment:

(a) il-volum ta' taghbija merfugha mill-konferenza u ggenerata
mill-Istati Membri li l-kummerc taghha huwa moqdi
minnha;

(b) l-eżekuzzjoni tal-passat tal-linji ta' vapuri fil-kummerc
kopert mill-grupp;

(c) il-volum ta' taghbija merfugha mill-konferenza u mibghut
bil-bahar lejn il-portijiet ta' l-Istati Membri;

(d) il-htigijiet ta' dawk li jgorru l-merkanizja bil-bahar li t-tagh-
bija taghhom tkun merfugha mill-konferenza.

3. Jekk l-ebda ftehim ma jintlahaq dwar ir-ridistribuzzjoni
ta' taghbijiet li hemm referenza ghalihom fil-paragrafu 1, il-
materja ghandha, fuq talba ta' wahda mill-partijiet, tintbaghat
ghal konciljazzjoni skond il-procedura msemmija fl-Anness II.
Kull kwistjoni li ma tkunx solvuta bil-procedura ta' konciljaz-
zjoni tista', bi ftehim mal-partijiet, tintbaghat ghal arbitragg.
F'dak il-każ, id-deciżjoni ta' l-arbitru ghandha torbot.

4. F'intervalli li ghandhom ikunu pprovduti bil-quddiem,
ishma allokati skond il-paragrafi 1, 2 u 3 ghandhom ikunu
regolarment riveduti, billi ikunu ikkunsidrati il-kriterji msem-
mija fil-paragrafu 2 u partikolarment mil-lat li jkun provdut
servizz adegwat u efficjenti lil dawk li jgorru l-merkanzija bil-
bahar.

L-Artikolu 4

1. F'konferenza ta' kummerc bejn Stat Membru tal-Komunità
u xi Stat li jkun parti minn Kodici ta' Imgiba u li ma jkunx
pajjiż ta' l-OECD, linja ta' vapuri ta' Stat Membru iehor ta' l-
OECD li tkun tixtieq li tippartecipa fir-ridistribuzzjoni li hemm
dispożizzjoni dwarha fl-Artikolu 3 ta' dan ir-Regolament tista'
taghmel hekk suggetta ghal reciprocità definita f'livell governat-
tiv jew ta' sidien tal-vapuri.

2. Minghajr pregudizzju ghall-paragrafu 3 ta' dan l-Artikolu,
l-Artikolu 2 tal-Kodici ta' Imgiba m'ghandux ikunu applikabbli
f'kummerc ta' konferenza bejn Stati Membri u, fuq bażi reci-
proka, bejn dawk l-Istati u pajjiżi ohra OECD li huma partijiet
tal-Kodici.

3. Paragrafu 2 ta' dan l-Artikolu m'ghandux jaffettwa l-
opportunitajiet ghal partecipazzjoni bhala linji ta' vapuri ta'
pajjiż terz f'dak il-kummerc, skond il-principji riflessi fl-
Artikolu 2 tal-Kodici ta' Imgiba, tal-linji ta' vapuri ta' pajjiż li
ghadu jiżviluppa li jkunu maghrufa bhala linji nazzjonali ta'
vapuri permezz tal-Kodici u li huma:

(a) diga membri ta' konferenza li sservi dak il-kummerc; jew

(b) accettati f'konferenza bhal dik permezz ta' l-Artikolu 1(3)
tal-Kodici.

4. L-Artikoli 3 u 14(9) tal-Kodici ta' Imgiba m'ghandhomx
ikunu applikabbli f'kummerc ta' konferenza bejn l-Istati Mem-
bri u, fuq bażi reciproka, bejn dawk l-Istati u pajjiżi ohra
OECD li huma partijiet tal-Kodici.

5. F'kummerc tal-konferenza bejn Stati Membri u bejn dawn
l-Istati u pajjiżi ohra ta' l-OECD li huma partijiet tal-Kodici ta'
Imgiba, dawk li jgorru merkanzija u sidien ta' vapuri ta' Stati
Membri m'ghandhomx jinsistu dwar l-applikazzjoni tal-proce-
duri ghat-twettieq ta' kwistjonijiet li hemm dispożizzjoni
dwarha f'Kapitolu VI tal-Kodici b'relazzjonijiet reciproki, jew
fuq bażi reciproka, b'relazzjoni bejn dawk li jibghatu l-merkan-
zija u s-sidien tal-vapuri ta' pajjiżi ohra ta' l-OECD meta proce-
duri ohra ghat-twettieq ta' kwistjonijiet tkun giet mifthiema
bejniethom. Huma ghandhom partikolarment jiehdu vantagg
shih tal-possibbiltajiet ipprovduti minn l-Artikolu 25(1) u (2)
tal-Kodici ghat-twettieq ta' kwistjonijiet permezz ta' proceduri
apparti minn dawk imsemmija fil-Kapitolu VI tal-Kodici.

L-Artikolu 5

Ghall-adozzjoni ta' deciżjonijiet li ghandhom x'jaqsmu ma'
materji definiti fi ftehim ta' konferenza li jirrigwardjaw il-kum-
merc ta' Stat Membru, apparti minn dawk li hemm referenza
dwarhom fl-Artikolu 3 ta' dan ir-Regolament, il-linji nazzjonali
tal-vapuri ta' Stat bhal dak ghandhom jikkonsultaw lil-linji l-
ohra tal-Komunità li huma membri tal-konferenza qabel ma
jaghtu jew iżommu l-kunsens taghhom.

L-Artikolu 6

L-Istati Membri ghandhom, fiż-żmien opportun u wara li jik-
konsultaw mal-Kummissjoni, jadottaw il-ligijiet, ir-regolamenti
jew id-dispożizzjonijiet amministrattivi mehtiega ghall-imple-
mentazzjoni ta' dan ir-Regolament.

Dan ir-Regolament ghandu jorbot fl-intier tieghu u japplika direttament fl-Istati Membri
kollha.

Maghmul fi Brussel, fil-15 ta' Mejju 1979.

Ghall-Kunsill

Il-President
R. BOULIN

L-ANNESS I

RISERVI

Meta jirratifikaw il-Konvenzjoni jew jinghaqdu maghha, l-Istati Membri ghandhom idahhlu dawn it-tliet riservi u riserva
interpretattiva:

1. Ghall-iskopijiet tal-Kodici ta' Imgiba, il-kliem “linja nazzjonali ta' vapuri” tista', fil-każ ta' Stat Membru tal-Komunità,
tinkludi kull linja tal-vapuri li topera vapuri stabbilita fit-territorju ta' dak l-Istat Membru bi qbil mat-Trattat KEE.

2. (a) Minghajr pregudizzju ghal paragrafu (b) ta' din ir-reserva, l-Artikolu 2 tal-Kodici ta' Imgiba m'ghandux ikun
applikabbli f'kummerc bejn Stati Membri tal-Komunità u, fuq bażi reciproka, bejn dawk l-Istati u pajjiżi ohra
OECD li huma partijiet fil-Kodici.

(b) Punt (a) m'ghandux jaffettwa l-opportunitajiet ghal partecipazzjoni bhala linji ta' vapuri ta' pajjiż terz f'dak il-
kummerc, skond il-principji riflessi fl-Artikolu 2 tal-Kodici, tal-linji ta' vapuri ta' pajjiż li ghadu jiżviluppa li
jkunu maghrufa bhala linji nazzjonali ta' vapuri permezz tal-Kodici u li huma:

(i) digà membri ta' konferenza li sservi dak il-kummerc; jew

(ii) accettati f'konferenza bhal dik permezz ta' l-Artikolu 1(3) tal-Kodici.

3. L-Artikoli 3 u 14(9) tal-Kodici ta' Imgiba m'ghandhomx ikunu applikabbli f'kummerc ta' konferenza bejn l-Istati
Membri tal-Komunità u, fuq bażi reciproka, bejn dawk l-Istati u pajjiżi ohra OECD li huma partijiet fil-Kodici.

4. F'kummerc li dwaru l-Artikolu 3 tal-Kodici ta' Imgiba huwa applikabbli, l-ahhar sentenza ta' dak l-Artikolu hija
interpretata bhala li tfisser li:

(a) iż-żewg gruppi ta' linji nazzjonali ta' vapuri ghandhom jikkoordinaw il-pożizzjoni taghhom qabel ma jivvotaw
fuq materji li jikkoncernaw il-kummerc bejn iż-żewg pajjiżi taghhom;

(b) din is-sentenza hija applikabbli biss ghal materji li l-ftehim tal-konferenza jidentifika bhala li jehtieg il-konferma
taż-żewg gruppi ta' linji nazzjonali ta' vapuri kkoncernati, u mhux ghal materji kollha koperti mill-ftehim tal-
konferenza.

L-ANNESS II

KONCILJAZZJONI MSEMMIJA FL-ARTIKOLU 3(3)

Il-partijiet fit-tilwima ghandhom jinnominaw wiehed jew aktar konciljaturi.

Jekk huma jonqsu li jiftiemu dwar il-materja, kull wiehed mill-partijiet fil-kwistjoni ghandhom jinnominaw konciljatur u
l-konciljaturi hekk innominati ghandhom jahtru konciljatur iehor biex jagixxi bhala president. Jekk parti tonqos milli
tinnomina konciljatur jew jekk il-konciljaturi innominati mill-partijiet jonqsu milli jilhqu ftehim dwar il-president, il-Pre-
sident tal-Kamra Internazzjonali tal-Kummerc ghandu, fuq talba ta' wiehed mill-partijiet, jaghmel in-nomini mehtiega.

Il-konciljaturi ghandhom jaghmlu kull sforz biex isolvu t-tilwim. Huma ghandhom jiddeciedu dwar il-procedura li
ghandha tintuża. Il-miżati taghhom ghandhom jithallsu mill-partijiet fit-tilwima.

